ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ և ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀԱՆՐԱՅԻՆ ԻՇԽԱՆՈՒԹՅԱՆ ՄԱՐՄԻՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	ՀՀ ֆինանսների նախարարության
26.02.2019
N 01/8-3/2970-19
գրություն
	1. Նախագծի 1-ին կետի համաձայն նախատեսվում է 2019 թվականի ՀՀ կառավարության պահուստային ֆոնդի հաշվին ՀՀ տնտեսական զարգացման և ներդրումների նախարարությանը 2019 թվականի առաջին եռամսյակում հատկացնել 52,687.0 հազ. դրամ (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային առևտրային կազմակերպություններին» հոդվածով)՝ «Ռադիոիզոտոպների արտադրության կենտրոն» փակ բաժնետիրական ընկերությանը (այսուհետ՝ ՓԲԸ): Միաժամանակ, Նախագծին կից հիմնավորմամբ նշվում է, որ ՀՀ կառավարության 2018 թվականի դեկտեմբերի 27-ի թիվ 1515-Ն որոշման 7-րդ հոդվածի 22-րդ մասի պահանջները կատարելու նպատակով անհրաժեշտ է ՓԲԸ-ին հատկացնել 8,781.2 հազ. դրամ՝ ԱԱՀ վճարելու համար, որը ներառվել է նաև Նախագծով ՓԲԸ-ին հատկացվող գումարի մեջ՝ 2018 թվականի դեկտեմբերի 31-ի դրությամբ առկա կրեդիտորական պարտավորությունները մարելու և 2019 թվականի պահպանման ծախսերը ֆինանսավորելու նպատակով:

1. Նախագծի 3-րդ կետով ՀՀ տնտեսական զարգացման և ներդրումների նախարարության պետական գույքի կառավարման կոմիտեի նախագահին հանձնարարվում է 1-ին կետով հատկացված գումարը տրամադրել ՓԲԸ-ին՝ նվիրաբերության պայմանագրի հիման վրա։
Վերոգրյալի հետ կապված առաջարկում ենք․
 
- Նախագծի 3-րդ կետը խմբագրել հետևյալ կերպ․ «Հայաստանի Հանրապետության տնտեսական զարգացման և ներդրումների նախարարի` սույն որոշման 1-ին կետով հատկացված գումարը տրամադրել ՓԲԸ-ին դրամաշնորհի պայմանագրի հիման վրա,
- Ի լրումն Նախագծին կցված տեղեկանք հիմնավորմանը՝ ներկայացնել ՓԲԸ-ին հատկացվելիք միջոցների մանրամասն հաշվարկ հիմնավորումները՝ հիմք ընդունելով ՓԲԸ‑ի 2018 թվականի ընթացքում կատարված փաստացի ծախսերը։
- Քննարկման առարկա դարձնել ՓԲԸ-ին հետագա գոյության պահպանման նպատակահարմարության հարցը՝ դիտարկելով վերջինիս գործառույթները ոլորտը կարգավորող համապատասխան մարմնին վերապահելու կամ ՓԲԸ-ն մասնավորեցնելու հարցը։

3. Ինչ վերաբերում է Նախագծին կից հիմնավորմամբ ներկայացված ԱԱՀ-ի գծով գումարներ հատկացնելուն՝ հայտնում ենք, որ հիմնավորումները հասկանալի չեն: Մասնավորապես, եթե ԱԱՀ-ի գումարներն ՓԲԸ-ին պետք է հատկացվեն՝ հաշվի առնելով այն հանգամանքը, որ ՓԲԸ-ն ստանձնել է ԱԱՀ-ով հարկվող գործարքներ իրականացնելու պարտավորություն, և պետությունը, ըստ էության, փոխհատուցում է այդ գործարքներից առաջացող ԱԱՀ-ի գծով հարկային պարտավորությունները, ապա անհրաժեշտ է ներկայացնել հիմնավորումներ առ այն, որ ՓԲԸ-ի մոտ առաջացել են նշյալ հարկային պարտավորությունները:
Մյուս կողմից, եթե ԱԱՀ-ի գծով գումարներ հատկացնելու անհրաժեշտությունը պայմանավորված է ՓԲԸ-ի մոտ առաջացած կրեդիտորական պարտավորությունների կազմում ներառված ԱԱՀ-ի գումարների փոխհատուցմամբ, ապա այդ կապակցությամբ հայտնում ենք, որ ԱԱՀ-ի մասով առանձին գումար մատնանշելն անհասկանալի է, քանի որ ԱԱՀ-ի գումարները, ըստ էության, ներառված են ՓԲԸ-ի պարտավորությունների կազմում: 
Բացի այդ, անհասկանալի է գույքահարկի, հողի հարկի և պետական տուրքի գծով պարտավորությունները մարելու նպատակով ՓԲԸ-ին հատկացվող գումարներում ԱԱՀ ներառելու տրամաբանությունը՝ հաշվի առնելով այն հանգամանքը, որ նշյալ գումարների մասով ԱԱՀ հաշվարկելու պարտավորություն չի առաջանում:
Միաժամանակ, պարզ չէ՝ արդյո՞ք ՓԲԸ-ի կողմից ստացվող ծառայությունների արժեքները ներառում են ԱԱՀ, թե ոչ: Հետևաբար, այդ կապակցությամբ հայտնում ենք, որ եթե ՓԲԸ-ի կողմից ստացվող՝ նախագծի հիմնավորմամբ նշված ծառայությունների ձեռքբերման արժեքի մեջ արդեն իսկ ներառված է ԱԱՀ-ի գումարը, ապա այդ ծառայությունների մասով մեկ անգամ ևս ԱԱՀ-ի գծով գումարներ նախատեսելն անհասկանալի է:
Հաշվի առնելով վերոգրյալը՝ հայտնում ենք, որ նախագծով ՓԲԸ-ին հատկացվող               8,781.2 հազ. դրամ ԱԱՀ-ի գումարի չափը լրացուցիչ հիմնավորման կարիք ունի:

	 







Հղումը ճշտվել է 































Ընդունվել է
Փոփոխությունը կատարվել է Նախագծի 1-ին կետում, քանի որ  Պետական գույքի կոմիտեն հանդիսանում կարգադրիչ




Ընդունվել է
 Հիմնավորմումը լրամշակվել է




Ընկերությունը ընդգրկված է է «Պետական գույքի մասնավորեցման 2017-2020 թվականների ծրագրում»






Ընդունվել է 
Ընկերությունը համարվում է ԱԱՀ վճարող: Նշված հարկի հատկացումը կատարվել է հիմք ընդունելով Հարկային օրենսգրքի 4-րդ հոդվածի 1-ին մասի 48)-րդ կետը, 61-րդ հոդվածի 1-ին մասը: Միաժամանակ ընկերության հետ կնքվող դրամաշնորհի պայմանագրում, որպես ընկերության պարտավորություն, կսահմանվի  ,,Հայաստանի Հանրապետության 2019 թվականի պետական բյուջեի մասին,, օրենքի 7-րդ հոդվածի 22-րդ կետի պահանջը, ըստ որի «22) Հայաստանի Հանրապետության 2019 թվականի պետական բյուջեից տրամադրվող դրամաշնորհների և սուբսիդիաների նկատմամբ հաշվարկված ավելացված արժեքի հարկի գծով լրացուցիչ հատկացումները չեն կարող ուղղվել այլ նպատակների: Եթե սույն կետում նշված հոդվածներով նախատեսված ծրագրերը և միջոցառումները ենթակա չեն ավելացված արժեքի հարկով հարկման կամ ենթակա են հարկման պետական բյուջեից ավելացված հարկի վճարման համար տրամադրվող գումարի դիմաց ավելի փոքր գումարի չափով, ապա նշված հարկի վճարման համար նախատեսված հատկացումների գծով չօգտագործված գումարները 2019 թվականի ընթացքում ենթակա են վերադարձման Հայաստանի Հանրապետության պետական բյուջե:»

	ՀՀ արդարադատության նախարարության
13.03.2019
N 01/14/5181-19
գրություն
	Դիտողություններ և առաջարկություններ չկան:
	



